
Nd. 93. Frumvarp til laga [65. mál]
um breyting á og viðauka við lög nr. 43 23. maí 1949, um innflutning og úthlutun
jeppabifreiða til landbúnaðarþarfa o. fl.

Flm.: Ásgeir Bjarnason, Jón Gíslason.

1. gr.
Framan við 1. gr. laganna komi:

I. KAFLI
Um úthlutun jeppabifreiða.

2. gr.
2. gr. laganna orðist svo:
Úthlutun þeirra bifreiða, er um ræðir í 1. gr., annast 5 manna nefnd. Skulu 3

þeirra kosnir af stjórn Búnaðarfélags Íslands og 2 af stjórn Stéttarsambands bænda.
Kosningin gildir til tveggja ára. Sömu aðilar kjósa jafnmarga varamenn. Nefndin
l(~'s sér sjálf formann. Kostnaður við störf nefndarinnar greiðist af hlutaðeigandi
nðilum í réttu hlutfalli við þátttöku þeirra í nefndinni.

3. gr.
Framan við 12. gr. laganna komi:



II. KAFLI
Um úthlutun heimilisdráttarvéla.

4. gr.
12. gr. laganna orðist svo:
Meðan innflutningur og gjaldeyrisleyfi er háð ákvörðun ríkisvaldsins, skal út-

hlutunarnefnd jeppabifreiða, sem um ræðir í 2. gr., einnig úthluta til bænda þeim
heimilisdráttarvélum, sem til landsins eru fluttar.

5. gr.
A eftir 12. gr. laganna koma 5 nýjar greinar, er verða 13.-17. gr., svo hljóðandi:

a. (13. gr.) Í októbermánuði ár hvert skal úthlutunarnefndin safna skýrslum frá
hreppabúnaðarfélögunum um tölu, tegund og eigendur þeirra dráttarvéla. sem
eru innan félagsins.

Enn fremur skulu stjórnir búnaðarfélaganna safna umsóknum félagsmanna
um dráttarvélar og senda þær, ásamt tillögum sínum um úthlutunina og skýrsl-
unni, til úthlutunarnefndar fyrir 31. des. ,

b. (14. gr.) Þegar fjárhagsráð hefur ákveðið tölu þeirra heimilisdráttarvéla, sem
til landsins verða fluttar á árinu, skal það tilkynna það úthlutunarnefnd. Úthlut-
unarnefndin ákveður því næst, samkvæmt tillögum hreppabúnaðarfélaganna,
hverjir fái vélarnar, og tilkynnir það viðkomandi mönnum. Þeir, sem tilkynn-
ingu fá um, að þeim hafi verið úthlutað dráttarvél, afhenda tilkynninguna þeim
innflytjanda, er flytur inn þá dráttarvélategund, er hann óskar að fá. Innflytj-
andinn afhendir svo þær tilkynningar, sem honum hafa borizt um útvegun vél-
anna, þeim valdhafa, er gjaldeyri úthlutar, og fær gjaldeyrisleyfi samkvæmt
þeim. Enn fremur er gjaldeyrisyfirvöldunum skylt að veita innflytjandanum
gjaldeyris leyfi fyrir verkfærum tilheyrandi dráttarvélunum. er nemi minnst
50 %, miðað við innflutningsverðmæti vélanna.

e. (15. gr.) Fjárhagsráð skal árlega veita innflutningsleyfi fyrir nægum varahlut-
um í þær dráttarvélar, sem til eru í landinu. Jafnframt er innflytjendum skylt
að hafa fyrirliggjandi næga varahluti í þær dráttarvélategundir, sem þeir hafa
umboð fyrir.

el. (16. gr.) Óheimilt er að úthluta heimilisdráttarvélum til þeirra, sem áður hafa
fengið þær eða eiga slíkar vélar í nothæfu ástandi. Dráttarvélunum má ekki
úthluta til annarra en þeirra, sem landbúnað stunda.

e. (17. gr.) Nú fær einhver úthlutaða dráttarvél og einhverra orsaka vegna kaupir
hana ekki á því ári, sem leyfið er veitt fyrir, skal hann þá tilkynna það úthlut-
unarnefnd, sem þá úthlutar vélinni til annars umsækjanda innan sama búnaðar-
félags.

Ekki má eigandi dráttarvélar selja hana nema með samþykki stjórnar bún-
aðarfélags, þar sem hann er búsettur.

6. gr.
13. gr. laganna verður 18. gr.

7. gr.
Lög þessi öðlast þegar gildi, og skal meginmál þeirra fært inn lög nr. 43 frá

23. maí 1941) og lögin gefin út samkvæmt því í einu lagi.

8. gr.
Fyrirsögn laganna orðist svo:
Lög um úthlutun jeppabifreiða og heimilisdráttarvéla.



Greinargerð.

Í fyrsta lagi er í frumvarpi þessu gert ráð fyrir breytingu á 2. gr. laganna frú
2S. maí 1949, um úthlutun jeppabifreiða til landbúnaðarþarfa. Hér er lagt til, að
nefnd sú, er úthlutar jeppunum og dráttarvélum. sé eingöngu kosin af heildarsam-
tökum bændanna sjálfra, þ. e. Búnaðarfélagi Íslands og Stéttarsambandi bænda.
Virðist það mjög eðlilegt, að svo sé, þar sem hér er um að ræða mikilsverð fram-
leiðslutæki fyrir bændur landsins.

Þá er lagt til, að bætt sé inn í lögin kafla um úthlutun minni dráttarvéla. sem
hentugar eru til landbúnaðarstarfa og búrekstrar. Í lögunum um úthlutun jeppauna
er í 12. gr. heimild fyrir ríkisstjórnína að láta nefndina úthluta dráttarvélnnum.
Þessa grein, 12. greinina, er í frumvarpinu lagt til að fella niður, og í þess stað
ákveðið, að nefndin úthluti, eftir tillögum hreppabúnaðarfélaganna, öllum þeim
dráttarvélum. sem til landsins verða fluttar.

Í h-Iið 5. gr. frv. er gert ráð fyrir því, að þeir, sem vélarnar fá, geti sjálfir að
mestu ráðið því, hvaða vélartegund þeir kaupa. Ef frumvarp þetta verður að lögum,
verða vélarnar fluttar inn eftir pöntunum bændanna sjálfra, sem með aukinni notkun
þeirra fara að hafa reynslu fyrir sér um gæði tegundanna og notagildi þeirra. Nú
eru þegar fluttar til landsins margar tegundir heimilisdráUarvéla, mismunandi að
gæðum og verði, og eflaust fer tegundum vélanna fjölgandi á næstu árum. Virðist
það vera óheppilegt og dýrt fyrir þjóðarbúskapinn, sérstaklega hvað viðkemur vara-
hlutum til þeirra og viðhaldi öllu. Er því mjög nauðsynlegt að flytja helzt til lands-
ins þær vélar, sem bezt reynast og bændur vilja að fenginni reynslu helzt nota.

Þá er í frumv. grein um sölu á vélunum manna á milli og einnig ákvæði um
Vað, að vélunum megi aðeins úthluta til þeirra, sem landbúnað stunda, sem er mjög
sjálfsagður hlutur, meðan bændurna vantar þessi nauðsynjaverkfæri í þúsundatali.


